ՀԻՄՆԱՎՈՐՈՒՄ

«ԶԲՈՍԱՇՐՋՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ
ԸՆԴՈՒՆՄԱՆ
1. Իրավական ակտի ընդունման անհրաժեշտությունը.
«Զբոսաշրջության մասին» օրենքում փոփոխություն և լրացումներ կատարելու մասին» ՀՀ օրենքի նախագծի ընդունման անհրաժեշտությունը պայմանավորված է նրանով, որ օրենքով նախատեսված «Զբոսաշրջային օպերատորի և արտագնա զբոսաշրջային գործակալի կողմից ներկայացվող երաշխիքի ձևը, նպատակը, չափերը, պարբերականությունը, ներկայացման կարգը, երաշխիքի տեքստի օրինակելի ձևը, երաշխիք տրամադրող կազմակերպությունների մասին տեղեկատվությունը, երաշխիքով պահանջ ներկայացնելու, երաշխիքի գումարը բաշխելու և երաշխիքը դադարեցնելու կարգը սահմանելու մասին» ՀՀ կառավարության որոշումը պետք է ուժի մեջ մտնի մինչև 2024 թվականի սեպտեմբերի 1-ը, սակայն նախագծի մշակման և դրանք հաստատման ներկայացնելու գործընթացում առաջացել են որոշակի խնդիրներ։ Նշված խնդիրները լուծելու նպատակով անհրաժեշտություն է առաջացել լրացուցիչ քննարկել առաջարկվող կարգավորումները Կենտրոնական բանկի, ապահովագրական ընկերությունների, բանկերի ներկայացուցիչների հետ։ 
2. Ընթացիկ իրավիճակը և խնդիրները.
«Զբոսաշրջության մասին» օրենքը (այսուհետ՝ Օրենք) ընդունվելուց ՀՀ ԷՆ զբոսաշրջության կոմիտեի կողմից ԱՄՆ ՄԶԳ աջակցությամբ իրականացվել են օրենքով նախատեսված ենթաօրենսդրական նորմատիվ իրավական ակտերի մշակման աշխատանքները։ Մասնավորապես՝ կազմակերպվել են քննարկումներ զբոսաշրջության բնագավառի մասնավոր հատվածի, ապահովագրական ընկերությունների, բանկերի ներկայացուցիչների հետ։ Օրենքով նախատեսված երաշխիքի կարգավորումների ներդրման նպատակով մշակվել է հայեցակարգային փաստաթուղթ, որով նախատեսված կարգավորումները քննարկվել են ապահովագրական ընկերությունների հետ։ Այնուամենայնիվ, ապահովագրական ընկերությունների կողմից ներկայացված առաջարկները և մշակված հայեցակարգային փաստաթուղթը միմյանց համապատասխանեցնելու անհրաժեշտություն է առաջացել։ 
Առանց միասնական հայեցակարգային մոտեցման օրենքով նախատեսված երաշխիքի ներդրմանն առնչվող կարգավորումները հաստատող իրավական ակտի ընդունումը կարող է բազմաթիվ խնդիրներ առաջացնել (թե՛ ֆինանսական, թե՛ ընթացակարգային) երաշխիքի ներկայացման պարտավորություն ունեցող կազմակերպությունների համար։ 
3. Առաջարկվող կարգավորման բնույթը և նպատակը․
Նախագծով առաջարկվում է երկարաձգել «Զբոսաշրջային օպերատորի և արտագնա զբոսաշրջային գործակալի կողմից ներկայացվող երաշխիքի ձևը, նպատակը, չափերը, պարբերականությունը, ներկայացման կարգը, երաշխիքի տեքստի օրինակելի ձևը, երաշխիք տրամադրող կազմակերպությունների մասին տեղեկատվությունը, երաշխիքով պահանջ ներկայացնելու, երաշխիքի գումարը բաշխելու և երաշխիքը դադարեցնելու կարգը սահմանելու մասին» ՀՀ կառավարության որոշման ընդունման ժամկետը։ Ժամկետի երկարաձգման նպատակն է ապահովել նախագծով նախատեսվող կարգավորման պատշաճ ներդրումը։ 
4. Նախագծի մշակման գործընթացում ներգրավված ինստիտուտները և անձիք.
Նախագիծը մշակվել է ՀՀ ԷՆ զբոսաշրջության կոմիտեի կողմից։
5. Իրավական ակտի կիրառման դեպքում ակնկալվող արդյունքները․
Նախագծով նախատեսվող ժամկետի երկարաձգումը էապես կնպաստի Օրենքով նախատեսված երաշխիքի ներդրմամբ նախատեսվող խնդիրների լուծման ամենաարդյունավետ տարբերակների մշակմանը, ներդրվող կարգավորման պատշաճ գործունեությանը։ Արդյունքում՝ կապահովվի զբոսաշրջային ծառայությունների որակի բարձրացումը, սպառողի իրավունքների շահերի պաշտպանությանն ուղղված միջոցառումների իրականացումը, որոնք էլ էապես կնպաստեն Հայաստանում զբոսաշրջության զարգացմանը, զբոսաշրջային համաշխարհային շուկայում Հայաստանի` որպես ապահով և բարձր որակի ծառայություններ առաջարկող զբոսաշրջային երկրի մրցունակության բարձրացմանը: Նախագծերի ընդունումը զբոսաշրջային ծառայություններ մատուցող անձանց միջև արդար մրցակցության և իրավահավասարության, զբոսաշրջիկների համար անվտանգ և ապահով զբոսաշրջային միջավայրի ապահովման:
6. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները 
Նախագծերի փաթեթի ընդունման դեպքում լրացուցիչ ֆինանսական միջոցների անհրաժեշտություն չկա։ Հայաստանի Հանրապետության պետական բյուջեում ծախսերի ավելացում կամ եկամուտների նվազեցում չի նախատեսվում: 
7. Կապը ռազմավարական փաստաթղթերի հետ․
Նախագծերը բխում են Հայաստանի վերափոխման ռազմավարություն 2050-ի 16-րդ «Ճանաչված, հարգված և հյուրընկալ Հայաստան» մեգանպատակից և «Վերափոխենք հարյուր միլիոնավոր օտարերկրացիների և նրանց առաջնորդների վերաբերմունքը Հայաստանի հանդեպ» «Զանգվածային վերափոխման իմաստը»-ից (հղում՝ https://www.primeminister.am/u_files/file/Haytararutyunner/Armenia2050_7_5.pdf, 28-րդ և 70-րդ էջեր), Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի «Արտաքին տնտեսական քաղաքականություն և արտահանման խթանում» բաժնի 1-ին, 4-րդ, 5-րդ, 6-րդ պարբերություններից և «2.5 Զբոսաշրջություն» բաժնից (հղում՝ https://www.arlis.am/Annexes/6/2021_N1363hav.pdf, 27-րդ, 28-րդ և 38-39-րդ էջեր) և ՀՀ կառավարության 2021թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 10․1 կետ (հղում՝ https://www.arlis.am/Annexes/6/2021_N1902hav.1.pdf 231-232-րդ էջ)։  
